ŠOLJA MLIJEKA

Jednog dana siromašni mladić Howard Kelly, idući od vrata do vrata, prodavajući robu kako
bi platio studije, ostao je sa samo 10 centi u torbi… a bio je strašno gladan!
Stoga odluči od sljedeće porodice da traži nešto za jelo. Vrata mu je otvorila uglađena
dama, koja ga je zbunila do te mjere da, tako zbunjen, nije znao drugo osim zamoliti čašu
vode umjesto hrane. Žena je primijetila da je mladić gladan, pa mu je umjesto vode donijela
veliku šolju mlijeka. Mladić je šolju polako ispio, a zatim upitao gospođu:
“Koliko dugujem?”
“Ne duguješ mi ništa”, odgovori ona. “Moja majka
me učila da se ne traži ništa za ono što se daje
braći iz ljubavi.”
“Onda vam od srca zahvaljujem.”
Kada je Howard Kelly izašao iz ove kuće, ne samo da se osjećao jačim, nego je osjetio da je u njemu poraslo i samopouzdanje i vjera u ljude.

Puno godina je prošlo i ona žena je teško oboljela.
Mjesni liječnici bili su zbunjeni njezinim slučajem i nisu mogli pronaći lijek za njezinu bolest.
Odlučili su je poslati u bolnicu u glavni grad. Nazvali su čuvenog dr. Howarda Kellya za hitni savjet.

Kad je čuo ime mjesta iz kojeg dolazi pacijentkinja, neobično svjetlo mu je ispunilo oči.
Odmah je otišao u sobu pacijentkinje i prepoznao staru gospođu.Srce mu je zadrhtalo od uzbuđenja. Odlučio je učiniti sve moguće kako bi joj spasio život.
Od tog trenutka sva njegova briga bila je bolesnica, a sve svoje dane posvetio je traženju lijeka za ovu strašnu bolest koja je gospođu privodila kraju. Nakon duge borbe pacijentkinja je pobijedila bolest. Potpuno je ozdravila!

Kad je gospođa bila potpuno izvan životne opasnosti i sasvim zdrava, dr. Kelly je u administrativnom birou zamolio da napišu račun i pošalju mu ga u njegovu kancelariju.
Kad ga je imao u rukama, potpisao ga je i odobrio, te na dnu liste dodao jednu napomenu.
Zatim je zamolio da se uruči bolesnici. Gospođa se bojala otvoriti kovertu, strahujući da će naći račun koji neće biti u stanju da plati.

Konačno se odlučila, ali nešto je privuklo njezinu pažnju. Na dnu računa je pisalo:
“Plaćeno prije puno godina jednom šoljom mlijeka!”
